
He rauemi aromatawai ā-roto Ngā Mahi a te Rēhia 1.6A v1 mō te Paerewa Paetae 91695
TĀ TE ĀKONGA WHĀRANGI


He Rauemi Aromatawai ā-Roto – KUA MŌNEHU
Paerewa Paetae Ngā Mahi a te Rēhia 91695: Te tautohu i ngā āhuatanga matua o tētahi toi taketake i roto i ngā mahi a te rēhia 
Te Kaupapa Ako: Ngā Mahi a te Rēhia 1.6A v1
Te Ingoa o te Rauemi: Toi Whakaari
Whiwhinga: 4
Tohutohu mā te Ākonga
Te Horopaki
Ka mahi takitahi koe ki te whakarite pūrongo e pā ana ki tētahi whakaaturanga o ‘Toi Whakaari’.
Māu anō tētahi o ngā whakaaturanga o Toi Whakaari e kōwhiri hei tirohanga, hei rangahautanga māu, kātahi ka tautohu koe i ngā āhuatanga matua o ngā mahi a te rēhia i kitea ai, i rangona ai i taua whakaaturanga hei kaupapa kōrero mō tāu pūrongo.
Ka aromatawaingia tāu āhei ki te waihanga, ki te tuku kōrero e whakamārama atu ana i ngā āhuatanga matua o tētahi toi taketake kei ngā mahi a te rēhia. 
Hei Mahi
Kōwhiria tētahi whakaaturanga hei āta mātakitaki māu. Tautohua ngā āhuatanga o tētahi tino akoranga o ngā mahi a te rēhia e kaha whakaaturia mai ana i taua whakaaturanga. 
Whakaritea tētahi pūrongo e whakamārama ana i aua āhuatanga, arā, nō hea/inahea rānei aua āhuatanga, ngā hononga ki āhuatanga kē atu o ngā mahi a te rēhia, ā, he aha i tū rangatira ai ēnei āhuatanga i te whakaaturanga i rangahaua e koe. 
Māu tāu pūrongo e kauwhau atu kia hopungia ki te pū whakaahua, ki te mīhini hopu reo rānei. Me tuku ngātahi te kōnae me tētahi pūrongo ā-tuhi nāu anō i whakarite.
Taunakitanga: Ngā Mahi a te Rēhia 91695 Toi Whakaari

	Taunakitanga mō te Paetae
	Taunakitanga mō te Kaiaka 
	Taunakitanga mō te Kairangi

	Te whakarite pūrongo hei tautohu i ngā āhuatanga matua o tētahi toi taketake. 

Ka whakatauira i ngā āhuatanga matua o tētahi toi taketake ki roto i te pūrongo.

	He kaiaka te whakarite pūrongo hei tautohu i ngā āhuatanga matua o tētahi toi taketake. 

Ka whakawhānui i ngā whakaaro mō ngā āhuatanga matua o tētahi toi taketake.

Ka whakamāori i ngā tikanga o ngā āhuatanga matua o te mahi toi.

Ka whakamārama i te takenga mai o te mahi toi taketake.

 
	He kairangi te whakarite pūrongo hei tautohu i ngā āhuatanga matua o tētahi toi taketake. 

Ka whai māramatanga ki ngā āhuatanga o tētahi toi taketake.
Ka puta ngā taha rerehua kia rere pai ai ngā mahi.

Ka tau te whakamāori i ngā momo pūkenga, ngā huānga, ngā tukanga me ngā āhuatanga matua kei ngā mahi toi kia hāngai ai ki ngā horopaki huhua noa.

